
1. CYFLWYNIAD

1.7.

2.1.

2.2.

Bu’n gyfnod cythryblus a heriol dros ben i Gyngor Gwynedd ym maes diogelu gyda’r angen
i wella a chryfhau systemau diogelu yn ganolog I'n gwaith eleni ac felly y bydd hefyd ar
gyfer y flwyddyn sydd ar ddod.

Cyflwyna’r adroddiad hwn drosolwg o waith y Panel Strategol Diogelu dros y cyfnod Ebrill
2025 hyd at Fawrth 2026. Amlinellir y gwaith a gyflawnwyd gan y Cyngor, yn ogystal a’r
gwaith a wnaed mewn partneriaeth ag eraill, gan geisio rhoi darlun teg, cytbwys a thryloyw
o’r cynnydd a’r heriau.

Nod y Panel Strategol Diogelu yw sicrhau bod trefniadau a gweithdrefnau addas yn eu lle
ar lefel gorfforaethol ar draws y Cyngor er mwyn sicrhau diogelwch plant, pobl ifanc ac
oedolion. Ers 2017/18 mae’r Panel hefyd yn gyfrifol am drosolwg o faterion diogelu
ehangach ar draws Gwynedd, megis Diogelwch Cymunedol.

Mae'r Panel yn ei dro yn atebol i Gyfarwyddwr Statudol y Gwasanaethau Cymdeithasol,
sydd &’r atebolrwydd terfynol am faterion diogelu.

Mae tymor Cadeirydd y Panel yn ddwy flynedd. Hyd at Fehefin 2025, Cynghorydd Menna
Trenholme, Aelod Cabinet dros Blant a Chefnogi Teuluoedd, oedd y Cadeirydd. Yn y
cyfarfod a gynhaliwyd ar 25 Mehefin 2025, etholwyd y Cynghorydd Dewi Jones yn
Gadeirydd ar gyfer y cyfnod 2025-2027.

Mae Grwp Gweithredol Diogelu yn cefnogi’r Panel Strategol i weithredu ei flaenoriaethau
ac i ymdrin @ materion ymarferol y maes gwaith. Grwp mewnol o swyddogion yw hwn,
gyda Person Diogelu Dynodedig pob adran yn eistedd arno, a hynny er mwyn sicrhau
perchnogaeth Cyngor cyfan o faterion diogelu.

Yn ystod y flwyddyn, adolygwyd cylchoedd gorchwyl y Panel Strategol Diogelu a’r Grwp
Gweithredol Diogelu, gan wneud man newidiadau er mwyn sicrhau eu bod yn gyfredol ac
yn addas i'r diben.

ADOLYGU'R POLISI DIOGELU

Cynhelir adolygiad o Bolisi Diogelu’r Cyngor ar gylch dwy flynedd. Mae’r polisi hwn yn nodi
sut mae’r Cyngor yn bwriadu cyflawni ei gyfrifoldebau statudol i ddiogelu plant ac oedolion
sy’n wynebu risg, yn unol a8 Deddf Gwasanaethau Cymdeithasol a Llesiant (Cymru) 2014.

Rhwng lonawr a Mawrth 2026 cynhaliwyd adolygiad cynhwysfawr o’r Polisi. Sefydlwyd is-
grwp i arwain yr adolygiad, yn cynnwys Cyfarwyddwr y Gwasanaethau Cymdeithasol,

Rheolwyr Diogelu Plant ac Oedolion, Rheolwr Dysgu a Datblygu, Pennaeth yr Adran
Oedolion, Swyddog Diogelwch Cymunedol, ac Uwch Swyddog Gweithredol.

Gwnaed nifer o newidiadau i’r Polisi Diogelu yn dilyn yr adolygiad, gan gynnwys cryfhau
eglurder a defnyddioldeb y ddogfen. Rhoddwyd mwy o bwyslais ar egluro’r llwybr ar gyfer
codi pryderon, gan ei amlygu’n glir ar ddechrau’r ddogfen. Datblygwyd gweithdrefnau
mwy ymarferol ar gyfer adrodd a chofnodi pryderon, gan gynnwys adran newydd fanwl
sy’n nodi’r wybodaeth y dylid ei chofnodi wrth weld neu glywed am fater diogelu.

Cryfhawyd atebolrwydd a r6l arweiniol uwch swyddogion, ac amlygwyd hefyd yn gliriach
rolau a chyfrifoldebau unigolion a gwahanol grwpiau o staff.

Eglurwyd y gofynion hyfforddiant yn amlycach, gan bwysleisio disgwyliadau hyfforddiant
mandadol a rheolaidd (pob tair mlynedd) ar gyfer staff ac aelodau etholedig, ynghyd a
chryfhau trefniadau monitro cydymffurfiaeth.

Cymerwyd camau pellach i gryfhau atebolrwydd ar draws y Cyngor ym maes diogelu.
Mae’r Polisi bellach yn cynnwys y gofynion isod:
e Cynnwys data (%) nifer sydd wedi cwblhau’r hyfforddiant diogelu a hyfforddiant
trais yn y cartref fel rhan o’r broses Herio Perfformiad ym mhob adran.
o Sefydlu diogelu fel eitem barhaol ar agenda’r Tim Rheoli Corfforaethol.
e Gofynibob adran gynnwys diogelu fel eitem reolaidd ar agenda eu timau rheoli
adrannol.
e Parhau &’r drefn o gyflwyno’r Adroddiad Blynyddol i’r Pwyllgor Craffu Gofal, y
Cabinet a’r Cyngor llawn.

Derbyniwyd mewnbwn gan aelodau’r Panel Strategol Diogelu a'r Grwp Gweithredol
Diogelu ehangach, a gyfrannodd at wella’r ddogfen ymhellach. Bydd y polisi diwygiedig yn
mynd gerbron y Pwyllgor Craffu a’r Cabinet cyn ei fabwysiadu’n ffurfiol. Bydd hefyd yn cael
ei gyflwyno er gwybodaeth i'r Cyngor Llawn.

ADRODDIAD CYFIAWNDER TRWY EIN DEWRDER

3.1.

3.2.

Yn dilyn cyhoeddi adroddiad Bwrdd Diogelu Rhanbarthol Gogledd Cymru, Cyfiawnder
Drwy Ein Dewrder, ym mis hydref 2025, lluniwyd cynllun ymateb cynhwysfawr gan Gyngor
Gwynedd i fynd i'r afael &'r argymhellion, ynghyd & materion ehangach a nodwyd mewn
archwiliadau ac ymchwiliadau cysylltiedig. Roedd hwn yn adroddiad heriol a damniol, ac
mae’r Cyngor yn cydnabod bod gwersi pwysig i’'w dysgu.

Sefydlwyd Bwrdd Ymateb i oruchwylio’r gwaith, dan gadeiryddiaeth yr Athro Sally Holland,
cyn Gomisiynydd Plant Cymru. Nod y Bwrdd yw sicrhau cynnydd cadarn a rhoi sicrwydd i'r

Cyngor, aelodau etholedig a rhanddeiliaid fod camau pendant yn cael eu cymryd i gryfhau
trefniadau diogelu ac i wella profiadau plant ac oedolion bregus yng Ngwynedd.

Ers hynny, mae’r bwrdd wedi cyfarfod yn rheolaidd ac wedi elwa ar fewnbwn ac arweiniad
gan Arolygiaeth Gofal Cymru (AGC), Estyn a Llywodraeth Cymru. Ystyriwyd hefyd y dysgu
o’r archwiliad ar y cyd gan AGC ac Estyn ym mis Tachwedd 2025. Mae Sally Holland yn
adrodd yn chwarterol i Gabinet y Cyngor, tra bod Grwp Sicrwydd Gweinidogol Liywodraeth
Cymru hefyd yn monitro cynnydd yn erbyn yr argymhellion.

Erbyn Mawrth 2026, cyflawnwyd cynnydd cadarnhaol ar nifer o’r camau a nodwyd. Fodd
bynnag, erys gwaith pellach, ac mae’r Cyngor yn parhau’n ymrwymedig i weithredu ar y
dysgu a sicrhau gwelliannau parhaus.

Mae'r Panel Strategol Diogelu hefyd yn chwarae rél allweddol o ran craffu ar gynnydd, gan
gynnwys monitro lefelau hyfforddiant diogelu ar draws y Cyngor. Bydd ganddo rol gryfach
yn y dyfodol o ran darparu trosolwg strategol o’r cynnydd yn erbyn yr argymbhellion.

PERFFORMIAD A CHYNNYDD YN Y MAES DIOGELU

4.1.

Diogelu Plant

4.1.1. Derbyniwyd 8,069 o gyfeiriadau i wasanaethau plant yn 2025/26. Mae hyn yn
gynnydd o 3.7% yn y nifer o gyfeiriadau o gymharu a 7785 y llynedd.

Nifer o gyfeiriadau derbyniwyd gan yr Adran Plant

Unwaith eto, mae’r pwysau ar y gwasanaeth wedi bod yn sylweddol, gyda’r
gweithlu’n hynod brysur yn cefnogi plant a theuluoedd ar draws vy sir. Nodir bod
natur yr achosion a welir bellach yn llawer mwy dwys a chymhleth nag yn vy
gorffennol. Yn ystod 2025/26, gwelwyd cyfeiriadau ar gyfer teuluoedd gyda nifer o
blant, lefelau uwch o esgeulustod, camddefnyddio sylweddau, cam-drin domestig a
theuluoedd newydd yn dod i sylw, gan ychwanegu at yr heriau gweithredol.

Gwelir cynnydd yn y nifer sydd ar y Gofrestr Amddiffyn Plant eleni. Ar 31 Mawrth
2025 roedd y nifer o blant ar y gofrestr yn 106, ac eleni mae’r nifer yn 126. Mae cam-
drin emosiynol yn parhau i fod y prif reswm dros gynnwys plant ar y gofrestr a gweler
fod mae plant yn tueddu i aros ar y gofrestr am gyfnodau hirach erbyn hyn. Gwelir
patrymau tebyg mewn sawl Awdurdod Lleol a bwriedir ystyried dulliau amgen o
gefnogi plant dros y flwyddyn sydd i ddod.

Cafodd 84% (1°2%) o adolygiadau amddiffyn plant eu cynnal o fewn amserlen
statudol yn ystod y flwyddyn. Roedd cyfradd yr asesiadau risg a gafodd eu cyflwyno
i Gynadleddau Achos a oedd yn cael eu hystyried yn rhai a oedd yn dangos ansawdd
wrth wneud penderfyniadau yn parhau yn uchel ar 100%.

Mae’r gwaith Rhan 5 o weithdrefnau diogelu Cymru ar gynnydd eto eleni. Mae Rhan
5 yn ymwneud a phryderon diogelu am ymarferwyr a'r rhai mewn swyddi o
ymddiriedaeth, ac mae'r gweithdrefnau hyn yn nodi trefniadau ar gyfer ymateb i
bryderon diogelu am y rhai y mae eu gwaith, naill ai'n gyflogedig neu'n wirfoddol, yn
dod a nhw i gysylltiad & phlant neu oedolion sy'n wynebu risg. Bwriedir cynyddu
capasiti drwy greu swyddi ychwanegol o fewn yr Uned Diogelu yn fuan yn 2026/27.

Erbyn hyn mae Gwasanaethau Plant Gwynedd yn mabwysiadu dull rhagweithiol o
sicrhau bod llais y plentyn yn cael ei glywed wrth ymateb i bryderon sy’n ymwneud
ag unigolion sy’n gweithio gyda phlant a phobl ifanc. Mae rhai heriau o ganlyniad i
wrthodiad rhieni yn golygu bod angen gwneud asesiadau unigol i benderfynu ar y
camau priodol.

Ar ddiwedd mis Mawrth roedd 293 (1412) o blant mewn gofal. O’r cyfanswm plant
mewn gofal mae 66% mewn lleoliadau maeth, 28 (10%) mewn lleoliadau preswyl a
50 (17%) wedi ei lleoli gyda’u rhieni. Roedd 3 plentyn mewn lleoliad mabwysiedig ar
ddiwedd y cyfnod, gyda 12 person ifanc yn byw yn annibynnol gyda chefnogaeth.

Yn ystod 2025/26 defnyddiwyd trefniadau lleoliadau heb gofrestriad (OWR) ar gyfer
4 o bobl ifanc mewn gofal. Yn anffodus mae’r sefyllifa yn genedlaethol erbyn hyn yn
un llawer mwy difrifol, gyda’r mwyafrif, os nad pob awdurdod yn cael eu gorfodi i
sicrhau fod trefniant o’r fath ar gael oherwydd diffyg lleoliadau cofrestredig ar draws
y Deyrnas Unedig.

Pan mae angen lleoli plentyn mewn gofal, dymunir eu cadw yn agos at eu teulu a'u

bro. Felly, canolbwyntir ar ddod o hyd i ffyrdd o letya a gofalu am blant a phobl ifanc
yn nes at adref, fel y gallent barhau i fod yn rhan o’u cymuned a chynnal eu
rhwydweithiau cymorth. Mae datblygu Cartrefi Grwp Bychain felly yn flaenoriaeth
yng Nghynllun y Cyngor 2023-28.

Mae dau gartref eisoes yn weithredol ym Morfa Bychan a Deiniolen, gyda’r plant
wedi setlo’n dda yn y llecliadau. Mae gwaith adnewyddu bron a gorffen erbyn hyn
ar gyfer y cartref yn Edern. Prynwyd trydydd ty yng Nghricieth llynedd gyda’r broses
gofrestru gydag Archwilio Gofal Cymru yn mynd rhagddo. Mae gwaith hefyd wedi
cychwyn yn ystod y flwyddyn ar y ty gyda’r gobaith y bydd y gwaith yn cwblhau yn
fuan yn 2026/27.

Parha cost uchel lleoliadau arbenigol y tu allan i’r sir i roi pwysau sylweddol ar y
gyllideb, gyda rhai costau’n codi’'n annisgwyl ac yn anodd eu rhagweld ymlaen llaw.
Er bod rhai lleoliadau o’r fath yn anochel, mae’r pwysau hwn wedi arwain y Cyngor i
gyflymu’r gwaith o ddatblygu cartrefi grwp bychain er mwyn cryfhau’r ddarpariaeth
leol a lleihau’r ddibyniaeth ar ddarpariaeth gostus y tu allan i’r sir. Mae hyn hefyd yn
cyd-fynd ag agenda dielw plant Llywodraeth Cymru, sydd yn ceisio sicrhau bod gofal

a llety plant yn cael ei ddarparu ar sail anghenion plant yn hytrach nag elw. Créwyd
rél benodol i gefnogi a chyflymu’r rhaglen yn ystod 2026/27.

4.2. Diogelu Oedolion

4.2.1.

4.2.2.

4.2.3.

4.2.4.

4.2.5.

4.2.6.

4.2.7.

Derbyniwyd 792 o adroddiadau Oedolion yn ystod 2025/26, bu hyn yn gynnydd o’r
750 adroddiad a dderbyniwyd yn ystod 2024/25. Ar gyfartaledd, cafodd 94.4%
(12.3%) o'r ymholiadau cychwynnol a.126 o atgyfeiriadau diogelu wedi'u cwblhau
o fewn y cyfnod statudol o 7 diwrnod.

O'r adroddiadau oedolion mewn perygl a dderbyniwyd, rheolwyd y risg mewn 100%
o'r achosion.

Er bod yr adran wedi penodi Swyddog Diogelu rhan-amser ychwanegol, mae
capasiti’'n parhau’n heriol oherwydd salwch hirdymor o fewn y tim. O ganlyniad,
mae’r baich gwaith ychwanegol wedi disgyn ar arweinwyr Timau Adnoddau
Cymunedol a’r Timau Gwaith Cymdeithasol i gwblhau’r gwaith diogelu. Er mwyn
rheoli’r risg, mae swydd dros-dro bellach wedi’i hysbysebu; fodd bynnag, mae
recriwtio wedi bod yn heriol, gan olygu bod angen ail-hysbysebu’r swydd.

Mae’r swyddogion yn cynnal gwaith monitro rheolaidd ac yn ymateb yn brydlon i
unrhyw bryderon, gan sicrhau bod gofal diogel ac o ansawdd uchel yn cael ei
gomisiynu. Dengys y data bod ymweliadau rheolaidd yn cael eu cynnal & chartrefi
preswyl. Cyflwynwyd ffurflen cyn-fonitro sy’n cynorthwyo swyddogion i baratoi’'n
fwy effeithiol ar gyfer ymweliadau ac i ganolbwyntio ar feysydd risg posibl.

Mae’r tim hefyd yn cyfarfod bob pythefnos gyda’r Tim Meddyginiaethau a rheolwyr
mewnol i drafod gwallau meddyginiaeth a darparu cymorth priodol. Mae’r gwaith
hwn yn cyfrannu’n uniongyrchol at ddiogelwch preswylwyr o fewn y ddarpariaeth.

Mae un darparwr yn parhau o dan y drefn Pryderon Cynyddol, ac mae embargo ar
fynediadau newydd wedi bod mewn lle ers mis Hydref 2025. Mae’r embargo hwn yn
effeithio ar allu’r gwasanaethau i leoli unigolion yn yr ardal honno, ac mae
ymdrechion parhaus yn cael eu gwneud i gydweithio &’r darparwr er mwyn sicrhau
bod y gwelliannau angenrheidiol yn cael eu gweithredu’n llawn.

Mae pryder ynghylch y gwasanaeth DolLS (Trefniadau Diogelu wrth Amddifadu o
Ryddid — Deprivation of Liberty Safeguards) yn parhau. Ar ddiwedd Mawrth 2026,
roedd 319 o unigolion yn aros am asesiad DolS, o’i gymharu & 356 ar ddiwedd
Mawrth 2025. Mae’n angenrheidiol blaenoriaethu achosion yn 6l lefel y risg, gan roi
sylw penodol i unigolion sy’n byw mewn llety gyda chymorth, lle mae angen
cyflwyno cais i’'r Llys Gwarchod er mwyn awdurdodi amddifadu o ryddid.

4.2.8. Gwnaed bid llwyddiannus yn ystod 2024/25 i gyflogi dau Asesydd Budd Gorau ar sail
parhaol. Tra benodwyd dwy unigolyn i’r rolau, nid oedd ganddynt y cymhwyster na’r
profiad i gychwyn yn syth. Bellach mae’r ddwy wedi cwblhau eu hyfforddiant, wedi
cymhwyso ac wedi cychwyn ar eu llwyth achos.

4.3. Addysg

4.3.1. Yn ystod 2025/26, mae’r Tim Diogelu a Llesiant Ysgol wedi cynnal ymweliadau ag 89
ysgol i adolygu a sicrhau ansawdd trefniadau, polisiau a gweithdrefnau diogelu. Ers
lonawr 2025, mae pob ysgol yn derbyn ymweliad blynyddol i asesu ansawdd eu
trefniadau diogelu, gan sicrhau cysondeb a chydymffurfiaeth ar draws vy sir.

4.3.2. Mae bron pob un ysgol ymwelwyd & hwy yn 2025/26 cydymffurfio gyda threfniadau
diogelu priodol. O’r ymweliadau hyn 4 ysgol sydd wedi derbyn ail ymweliad er mwyn
gwirio agweddau fel trefniadau cofnodi presenoldeb / absenoldeb a cynnwys posteri
Diogelu.

4.3.3. Mae Arolwg Blynyddol Diogelu yn cael ei gwblhau gan pob ysgol yn flynyddol. Mae’r
canfyddiadau diweddaraf yn nodi:

o 95% (1°1%) o’r “Prif Bersonau Diogelu” mewn ysgolion wedi derbyn hyfforddiant
diogelu penodol yn ystod y ddwy flynedd diwethaf;

o 85% (-~ aros yrun fath) o Lywodraethwyr Dynodedig Ysgolion Gwynedd hefyd wedi
derbyn yr hyfforddiant perthnasol i’'w rél yn y ddwy flynedd diwethaf;

o 100% (1°3%) o ysgolion Gwynedd wedi cyflwyno Hyfforddiant sylfaenol Diogelu i'r
holl staff cyn diwedd Tymor y Gaeaf;

o 100% ( ) o ysgolion Gwynedd yn nodi eu bod yn hyderus bod holl
staff yr ysgol a gwirfoddolwyr yn gwybod beth i'w wneud pe byddai plentyn yn
datgelu gwybodaeth am gamdriniaeth.

4.3.4. Ers Ebrill 2025 mae’r Gwasanaeth Diogelu a Llesiant wedi cynnal:

e 3 sesiwn hyfforddiant Diogelu i Gadeiryddion a Llywodraethwyr Diogelu
dynodedig

e 14 sesiwn hyfforddiant Person Diogelu Dynodedig gyda cyfanswm o 161
unigolyn yn mynychu .

Yn ogystal, mae’r swyddog Arweiniol Dynodedig wedi cynnal sesiynau hyfforddiant
i athrawon llanw, staff blynyddoedd cynnar, tim moderneiddio addysg a staff
Anghenion Dysgu Ychwanegol (ADY).

4.3.5. Yn mis Chwefror 2026, penodwyd aelod ychwanegol er mwyn cynyddu capasitiy Tim
Diogelu a Llesiant Addysg. Mae’r tim eisoes wedi datblygu adnoddau newydd i

4.3.6.

4.3.7.

4.3.8.

gryfhau ymateb ysgolion i faterion diogelu, gan gynnwys siartiau llif syml ar gyfer
pryderon diogelu a honiadau yn erbyn staff, ynghyd & phosteri safonol i'w
harddangos yn yr ysgolion a’u gwefannau. Mae’r deunyddiau’n cynnwys manylion y
personau diogelu dynodedig a chadeiryddion, manylion y Tim Diogelu a Llesiant
Addysg ac yn cefnogi eglurder a hygyrchedd gwybodaeth i staff, llywodraethwyr a
rhieni.

Mae pob ysgol wedi yn mabwysiadu’r polisi enghreifftiol ‘Hyrwyddo mesurau ac
arferion fydd yn arwain at ddefnyddio a lleihau ymyrraeth gyfyngol.” Mae hyn yn cael
ei wirio yn ystod yr ymweliadau ansawdd diogelu blynyddol. Mae gwerthusiad
allanol wedi ei gomisiynu er mwyn sicrhau cydymffurfiaeth gyda’r canllawiau
cenedlaethol yn ogystal 4 datblygu trefniadau a darpariaethau hyfforddi ymhellach.
Bydd argymbhellion y gwerthusiad yn arwain at ddatblygu a chryfhau hyfforddiant a
chefnogaeth i ysgolion, gan eu harfogi i ymateb yn ddiogel mewn achosion o
ymyrraeth gyfyngol, wrth wrando ar lais y disgybl a bod yn adlewyrchol o unrhyw
ymyrraeth o’r fath

Ar ddiwedd Mawrth 2026 yr oedd cyfanswm o 282 (1°7.63%) o blant yn derbyn eu
haddysg gartref o ddewis rhieni. Mae’r ffigwr yma yn cynnwys 158 o blant sydd yn
hanesyddol ar y gofrestr a 124 o’r newydd ers Medi 2025. Nid yw pob plentyn sydd
ar y gofrestr wedi cofrestru mewn ysgol yn flaenorol, gyda rhai yn symud mewn i'r
Sir ond ddim am gofrestru mewn ysgol ac eraill yn gwneud y penderfyniad yn fuan
iawn o addysgu gartref o oedran statudol addysg.

Y prif resymau am ddewis rhiant i addysgu gartref yw ei ffordd o fyw/ideolegol ond
gor-bryder a phroblemau iechyd meddwl ar gynnydd. Llwyddwyd i gadw cyswillt
cyson gyda mwyafrif y teuluoedd yma gyda nifer fychan yn gwrthod unrhyw gyswillit
(yn unol a’u hawliau).

4.4, Trais yn erbyn Menywod, Cam-drin Domestig a Thrais Rhywiol (VAWDASV)

4.4.1.

4.4.2.

4.4.3.

Mae’r Cyngor yn gweithio mewn partneriaeth i atal trais yn erbyn menywod, cam-
drin domestig a thrais rhywiol, gan godi ymwybyddiaeth, darparu cefnogaeth i
ddioddefwyr a gwella ymateb gwasanaethau.

Yn dilyn cais wedi’i baratoi gan swyddogion o’r Adran Gefnogaeth Gorfforaethol,
derbyniodd y Cyngor achrediad ‘Rhuban Gwyn’ ym mis Mai 2022. Mae Rhuban Gwyn
yn sefydliad sy’'n gweithio i godi ymwybyddiaeth ac annog pobl, yn enwedig dynion,
i weithredu yn erbyn trais yn erbyn menywod a cham-drin domestig.

Gweithiwyd hefyd a’r Heddlu i ddatblygu menter o’r enw ‘Parthau Diogel’ ym
Mangor a Chaernarfon. Mae’r dull yn un syml ond effeithiol, gan ganolbwyntio ar

4.4.4.

4.45.

4.4.6.

4.4.7.

4.4.8.

4.4.9.

wella gwyliadwriaeth naturiol, goleuadau a defnyddio’r systemau teledu cylch
cyfyng presennol mewn lleoliadau allweddol. Gwnaed cais llwyddiannus i'r Swyddfa
Gartref am gyllid i gefnogi’r prosiect, ac mae’r gwaith bellach yn mynd rhagddo.

Mae 11.1 o bob mil o’r boblogaeth yng Ngwynedd yn profi trais domestig yn
flynyddol (1.1%). Mae hyn yn cymharu a 10.4 ym Mén, 17.5 yn Sir Ddinbych ac 16.5
yng Nghonwy. Yn ystod 2025/26, mae’r Cyngor wedi comisiynu Gorwel (drwy Griwp
Cynefin) a DASU (Uned Diogelwch Trais Teuluol) i ddarparu gwasanaethau
cefnogaeth i ddioddefwyr, gan gynnwys cefnogaeth ymarferol ac emosiynol, tai a
lloches i unigolion mewn argyfwng, cyngor diogelwch, eiriolaeth ac arweiniad i
lywio’r system gyfiawnder.

Mae’r Cyngor hefyd wedi gwneud cais llwyddiannus drwy’r Grant Cyfalaf VAWDASV
Llywodraeth Cymru i brynu 100 o gamerau diogelwch i gefnogi goroeswyr cam-drin
domestig yn yr ardal. Bydd y camerau’n cael eu dosbarthu drwy bartneriaid
allweddol, gan gynnwys yr Heddlu, DASU a Gorwel, er mwyn darparu cefnogaeth
ymarferol i unigolion sy’n wynebu risg.

Yn ogystal, yn dilyn trafodaethau gyda Chymorth i Ferched Cymru ynghylch cefnogi
goroeswyr cam-drin domestig byddar, trefnodd y Bartneriaeth hyfforddiant laith
Arwyddion Prydain (BSL) drwy Goleg Llandrillo ar gyfer staff Siop Gwynedd a
sefydliadau cam-drin domestig lleol. Bydd adborth yn cael ei gasglu gan y
cyfranogwyr er mwyn asesu effaith y sesiwn ac i nodi unrhyw anghenion pellach,
gyda’r posibilrwydd o drefnu sesiynau ychwanegol yn unol &’r galw.

Mae’r Adran Tai, drwy gyllid Grant Cefnogi Tai, wedi comisiynu asesiad cynhwysfawr
o’r gwasanaethau Trais Domestig er mwyn cryfhau cydweithio ac yn hwyluso
comisiynu ar y cyd i'r dyfodol. Cytunwyd bod y gwasanaethau presennol a’r
trefniadau wedi bod yn rhy ddatgymalog, ac y byddai’n fuddiol sefydlu gweithgor
penodol ar drais yn y cartref o fewn y Cyngor.

Ar hyn o bryd, mae Llywodraeth Cymru yn cynnal ymgynghoriad cenedlaethol i
adolygu’r gwasanaethau Trais Domestig. Nodir bod gwahaniaethau sylweddol yn y
modelau ariannu a darparu ar draws rhanbarthau. Er enghraifft, yn y gogledd mae
cyllid yn cael ei sianelu drwy’r Comisiynydd Heddlu a Throseddu, tra mewn
ardaloedd eraill mae’n mynd yn uniongyrchol i Awdurdodau Lleol. Mae’r
ymgynghoriad felly’n gyfle i Lywodraeth Cymru ystyried cysoni’r dulliau gweithredu
ar draws y wlad.

Mae Partneriaeth Diogelwch Cymunedol Gwynedd a Mén yn gyfrifol am gomisiynu
Adolygiadau Dynladdiad Domestig (DHR) yng Ngwynedd. Mae un adolygiad DHR

wedi derbyn cymeradwyaeth gan y Swyddfa Gartref ac ar fin cael ei gyhoeddi a mae
drafft cyntaf o adolygiad DHR arall wedi gyflwyno cyn y Nadolig.

4.4.10. Erbyn hyn, caiff y ddyletswydd statudol hon ei chyflawni drwy’r Adolygiad Diogelu

Unedig Sengl (SUSR), sy’n ymgorffori Adolygiadau Dynladdiad Domestig (DHRs) o
fewn yr un broses adolygu a ddefnyddir bellach ar gyfer pob adolygiad diogelu yng
Nghymru. Mae’r adolygiad cyntaf i ddilyn y drefn hon wedi cychwyn, gyda cyfarfod
cyntaf o’r Panel wedi cyfarfod mis Mawrth 2026.

4.4.11. Erbyn hyn mae’r e-fodiwl Trais yn y Cartref (VAWDASV) yn statudol i holl aelodau

staff. Mae’n hollbwysig fod y gweithlu yn derbyn yr hyfforddiant i sicrhau bod y
Cyngor yn gwneud popeth o fewn ei allu i gefnogi unigolion ac i godi ymwybyddiaeth.
Mae'r hyfforddiant ‘Ask and Act’ hefyd yn cael ei hyrwyddo er mwyn rhoi hyder i
staff i helpu unigolion sy’n profi trais, cam-drin domestig neu drais rhywiol. Ar 31
Mawrth 2026 roedd 74.7% o staff y Cyngor (gan gynnwys staff Parhaol, Achlysurol a
Chyfnod Penodol) wedi cwblhau’r hyfforddiant.

4.4.12. Cynhaliwyd rhagor o sesiynau hyfforddiant ‘Ymyrryd gan Wylwyr’ i staff y Cyngor.

Darparwyd hwn gan Lywodraeth Cymru, gyda’r nod o helpu unigolion ddelio &
sefyllfaoedd niweidiol posibl fel aflonyddu rhywiol, gan roi hyder i gael sgyrsiau gyda
ffrindiau a chydweithwyr am y materion hyn.

4.4.13. Eleni, comisiynwyd cyfres o sesiynau hyfforddiant i staff gan Men at Work, mudiad

a sefydlwyd gan Michael Conroy, er mwyn rhoi mwy o hyder ac adnoddau ymarferol
i weithwyr proffesiynol gynnal sgyrsiau adeiladol gyda bechgyn a dynion ifanc ar
ystod o bynciau sensitif a phwysig. Roedd hyn yn cynnwys perthnasau iach,
dylanwadau ar-lein, stereoteipio o ran rhyw, hunanddelwedd, ymddygiadau
peryglus, effeithiau pornograffi a llesiant. Roedd yr hyfforddiant yn cynnig dull
ymarferol, agored ac ystyriol o gefnogi staff i ymgysylltu’n effeithiol & phobl ifanc ar
y materion hyn, a derbyniwyd adborth cadarnhaol iawn gan y rhai a fynychodd.

4.5. Troseddu

4.5.1.

4.5.2.

Mae'r Cyngor yn cydweithio &’r Heddlu drwy’r Bwrdd Partneriaeth Cymunedol, a ceir
trosolwg rheolaidd o lefelau trosedd o fewn Gwynedd. Yn ystod 2025/26, gwelwyd
cynnydd bychan o 3.6% yn nifer y troseddau yng Ngwynedd o gymharu a’r flwyddyn
flaenorol.

Mae lefel y Troseddau Rhyw a gofnodwyd hyd yma yn 2025/26 yng Ngwynedd wedi
gweld gostyngiad 0 1.5% gymharu & 2024/25. Gall fod amrywiadau sylweddol mewn
troseddau a adroddir o wythnos i wythnos, yn rhannol oherwydd adrodd o
droseddau hanesyddol.

4.5.3. Mae troseddau meddiangar (acquisitive) yn cynnwys y categoriau Byrgleriaeth
Breswyl, Byrgleriaeth Busnes a Torri mewn i eiddo, Lladrad, Troseddau Cerbyd a
Dwyn a Thrin. Mae Byrgleriaeth Breswyl a Byrgleriaeth Busnes a Chymuned gostwng
eleni, ond fe welir cynnydd yn y niferoedd o Droseddau Cerbyd, Lladrad personol a
Dwyn a Thrin.

4.5.4. Mae ymddygiad gwrthgymdeithasol yng Ngwynedd wedi gweld gostyngiad hyd yma
o 0.7% yn 2025/26, o gymharu a'r un cyfnod yn 2024/25. Gwneir gwaith
cydweithredol gyda Chynghorau Tref a Chymuned, yr Adran Briffyrdd a’r Heddlu, er
mwyn gosod camerau teledu cylch cyfyng (CCTV) lle bo’r angen yn codi fwyaf.

4.5.5. Daeth y Dyletswydd Trais Difrifol i rym yn genedlaethol ym mis lonawr 2023. Mae'r
ddyletswydd yn ei gwneud yn ofynnol i awdurdodau penodedig gydweithio i baratoi
a gweithredu strategaeth ar gyfer atal a lleihau trais difrifol yn yr ardal. Cyhoeddwyd
Strategaeth derfynol Gogledd Cymru yn lonawr 2024. Mae’r Cyngor wedi bod yn
rhan o’r gwaith yma ers y cychwyn ac yn parhau i fod yn rhan o’r Grwp Llywio
Rhanbarthol i weithredu’r Ddyletswydd.

4.5.6. Fel rhan o’r ddyletswydd, derbyniodd y Bartneriaeth gyllid o £65k ar gyfer projectau
ataliol ac ymyrraeth gynnar er mwyn lleihau trais difrifol gan blant a phobl ifanc.
Cwblhawyd sawl prosiect erbyn Ebrill 2026, gan gynnwys:

e Sesiynau addysgol “Peidiwch & Dwyn Fy Nyfodol” gan RASASC Cymru i godi
ymwybyddiaeth o drais rhywiol ac annog newid agweddau ac ymddygiad.

e Ymgyrch ymwybyddiaeth ar werthu vapes anghyfreithlon a cham-fanteisio ar
blant, gyda ffocws ar gynyddu adrodd a rhannu gwybodaeth.

e Cynyddu darpariaeth ieuenctid dros wyliau’r haf a hanner tymor gyda
gweithgareddau wedi’u targedu ar gyfer pobl ifanc 11-25 oed mewn ardaloedd
risg uchel o droseddu a thrais.

e Prosiect ysgolion dan arweiniad yr Adran Addysg i atal trais difrifol, yn cynnwys
hyfforddiant, mentora a gwaith grwp i leihau gwaharddiadau a chadw
disgyblion yn ddiogel ac mewn addysg.

4.6. Caethwasiaeth Fodern

4.6.1. Mae caethwasiaeth fodern yn rhychwantu sawl math o gam-fanteisio sef, llafur,
troseddol, cam-fanteisio rhywiol a chaethwasanaeth domestig. Yng Ngogledd
Cymru, mae achosion Caethwasiaeth Fodern yn yr ardal yn ymwneud yn bennaf &
cham-fanteisio cyffuriau, lle mae’r dioddefwyr yn aml yn wryw ifanc sydd yn cael ei
orfodi i fasnachu cyffuriau, fel arfer drwy linellau sirol. Yn rhanbarthol, mae
hyrwyddo diogelu cyd-destunol er mwyn gweithio hefo plant a phobl ifanc sy’n
agored i gam-fanteisio a/neu gaethwasiaeth fodern yn flaenoriaeth o fewn
Strategaeth Trais Difrifol Gogledd Cymru.

4.6.2. Mae’r Heddlu yn codi ymwybyddiaeth o Gaethwasiaeth Fodern ymysg awdurdodau
a busnesau ar draws y rhanbarth, ac yn cynnal ymweliadau rheolaidd a gwestai a
safleoedd gwyliau ac yn darparu llenyddiaeth mewn clinigau a meddygfeydd iechyd
rhywiol.

4.6.3. Rhwng lonawr a Rhagfyr 2024, derbyniodd Heddlu Gogledd Cymru 112 o gyfeiriadau
yn ymwneud a chaethwasiaeth fodern, masnachu pobl neu ecsbloetiaeth drwy’r
Mecanwaith Atgyfeirio Cenedlaethol, gyda 13 o’r rhain yn ymwneud & Gwynedd.
Derbyniwyd hefyd 6 adroddiad drwy’r trefniant Dyletswydd i Hysbysu, gydag 1 yn
ymwneud a Gwynedd.

4.6.4. Yn 2025, gostyngodd nifer y cyfeiriadau i 95, gyda 9 yn ymwneud & Gwynedd.
Derbyniwyd 2 adroddiad drwy’r trefniant Dyletswydd i Hysbysu yn ystod y flwyddyn,

ac nid oedd unrhyw un yn ymwneud a Gwynedd.

4.7. Gwrthderfysgaeth

4.7.1. Mae Cyngor Gwynedd yn cynnal Grwp Mannau Cyhoeddus: Parodrwydd i
Amddiffyn a Diogelu, yn ogystal 4 bod yn aelod o’r grwpiau cyffelyb rhanbarthol, er
enghraifft, Bwrdd Contest. Nod y grwp yw cryfhau diogelwch mewn mannau
cyhoeddus, gwella parodrwydd i ymateb i ddigwyddiadau, a chodi ymwybyddiaeth
ymhlith rhanddeiliaid er mwyn cadw cymunedau’n ddiogel.

4.7.2. Yn ystod 2025/26, parhawyd & gwaith paratoi i sicrhau cydymffurfiaeth a
deddfwriaeth Martyn’s Law, a ddisgwylir i ddod i rym yn 2027; bu’r Grwp hefyd yn
ystyried y Polisi Llogi lleoliadau yn ystod y flwyddyn, ynghyd & materion diogelwch
penodol a godwyd gan Gymdeithas y Deillion Gogledd Cymru mewn perthynas a
llwybrau beicio.

4.7.3. Yn 2024/25 bu i'r Cyngor ymgymryd a phroses sicrwydd ansawdd gyda’r Swyddfa
Gartref er mwyn cwrdd a gofynion statudol o dan y ddyletswydd Atal. Adnabuwyd
cryfderau fel yr ymdrech i gyd-weithio’n rhanbarthol a’r gwaith o reoli risg mewn
perthynas a radicaleiddio.

4.7.4. O ganlyniad i’r broses yma, derbyniwyd dau argymhelliad pellach, sef: datblygu
Polisi Llogi lleoliadau a datblygu strategaeth hyfforddiant atal. Fel nodir uchod
mae’r Polisi Llogi wedi derbyn sylw yn ystod y flwyddyn, ac unwaith mae’r
adnoddau hyfforddiant Cymraeg ar gael bydd modd gweithredu’r cynllun
hyfforddiant “atal” newydd.

4.8. Y Gwasanaeth Datgelu a Gwahardd (DBS)

4.8.1.

4.8.2.

4.8.3.

Mae’r Gwasanaeth Datgelu a Gwahardd (DBS) yn gyfrifol am brosesu gwiriadau
troseddol. Pwrpas gwiriadau DBS yw cynorthwyo cyflogwyr i wneud penderfyniadau
recriwtio a thrwyddedu mwy diogel, ond dim ond un rhan o arfer recriwtio yw
gwiriad. Pan fydd gwiriad wedi'i brosesu gan y DBS a'i gwblhau, bydd yr ymgeisydd
yn derbyn tystysgrif DBS.

Bu’r Grwp Gweithredol yn ymgymryd a gwaith sylweddol i wirio, herio ac ailymweld
a’r drefn gorfforaethol o ran y DBS. O ganlyniad, mae Adrannau bellach yn perchnogi
mwy ar y trefniadau DBS ac mae hyn wedi trawsnewid sut mae’r Grwp Gweithredol
yn adrodd ar ei gydymffurfiaeth ar ddadleniadau adrannol.

Mae’'r sefyllfa DBS wedi sefydlogi yn ystod y flwyddyn, gyda’r rhan fwyaf o adrannau
yn cyflawni 100% o gydymffurfiaeth, sef bod gan bob aelod o staff sydd angen DBS
ar gyfer eu rol dystysgrif gyfredol. Lle nad oes gan unigolion DBS cyfredol, darperir
eglurhad clir i'r Grwp, ac hynny yn bennaf yn gysylltiedig ag absenoldebau hirdymor
neu gyfnodau mamolaeth. Mae adrannau’n parhau i fonitro’r sefyllifa’n barhaus er
mwyn sicrhau cydymffurfiaeth barhaus a rheoli unrhyw fylchau yn amserol.

4.9. Hyfforddiant Diogelu Corfforaethol

4.9.1.

4.9.2.

4.9.3.

4.9.4.

Yn ystod y flwyddyn, bu ymdrech sylweddol i gynyddu ymwybyddiaeth a chyfraddau
cwblhau hyfforddiant diogelu ar draws y sefydliad. Mae’r gwaith hwn wedi arwain
at gynnydd yn nifer y staff sy’n cwblhau’r hyfforddiant mandadol.

Ar 31 Mawrth 2025, roedd 36.4% o staff y Cyngor wedi cwblhau’r e-fodiwl diogelu.
Erbyn 31 Mawrth 2026, roedd y ganran hon wedi mwy na dyblu, gyda 75.9% o staff
y Cyngor bellach wedi cwblhau’r e-fodiwl. Dylid nodi bod y cynnydd hwn yn rhannol
oherwydd newid yn y ffordd y caiff y data eu hadrodd, gan fod ffigurau 2025 yn
cynnwys athrawon ysgolion tra bod ffigurau 2026 yn eu heithrio.

Anogir pob Cynghorydd i fynychu hyfforddiant diogelu (hyfforddiant penodol — Grwp
F). Mae 87% o Gynghorwyr wedi cwblhau’r hyfforddiant ac bydd sesiwn pellach yn
cael ei chynnal yn fuan yn 2026/27.

Er bod cwblhau’r hyfforddiant yn bwysig, mae sicrhau lefel briodol o ddealltwriaeth
ac ymwybyddiaeth ymysg staff ac aelodau yn bwysicach fyth. Yn dilyn cais gan y
Grwp Gweithredol Diogelu, cynhaliwyd archwiliad mewnol i asesu lefel
ymwybyddiaeth gweithwyr maes y Cyngor o’r Polisi Diogelu. Amlygodd yr
archwiliad fod angen gwneud mwy o waith i sicrhau dealltwriaeth gyson o’r Polisi
a’r gweithdrefnau cysylltiedig.

4.9.5. Penodwyd Hyrwyddwr Diogelu Corfforaethol i sicrhau fod pob aelod staff Cyngor
Gwynedd yn ymwybodol o’u cyfrifoldebau o ran diogelu. Bydd y r6l yn hyrwyddo
negeseuon allweddol bod diogelu yn fusnes i bawb ac yn addysgu staff i fod yn fwy
gwyliadwrus ac i hybu hyder wrth adrodd am bryderon.

4.9.6. Gweithia’r Hyrwyddwr Diogelu Corfforaethol i gynyddu’r nifer o staff sy’n
cwblhau’r hyfforddiant diogelu mandadol. Er bod staff mewn swyddfeydd wedi’u
cyfarwyddo i ddefnyddio’r platfform e-dysgu, yr her yw cyrraedd aelodau staff
rheng flaen sydd heb fynediad i systemau Technoleg Gwybodaeth y Cyngor. |
oresgyn yr her hon, paratowyd fideo cynhwysfawr fydd yn cael ei gyflwyno i'r
gweithlu mewn sesiynau torfol hawdd ei gyrraedd ac yn hawdd ei ddeall.

4.9.7. Mae'r Hyrwyddwr Diogelu Corfforaethol hefyd yn cyd-weithio efo’r Grwp
Gweithredol Diogelu i ddatblygu tudalen ganolog ar y mewnrwyd gyda'r holl
wybodaeth hyrwyddo/gysylltiedig i'r gweithlu ynghylch diogelu. Mae hyn yn
cynnwys y Polisi Diogelu Corfforaethol, manylion Swyddogion Diogelu Dynodedig,
hyfforddiant mandadol a chysylltiadau ar gyfer cymorth.

4.9.8. Bwriedir cynnal archwiliad mewnol pellach yn ystod hydref 2026 er mwyn asesu
effeithiolrwydd y trefniadau presennol a lefel y ddealltwriaeth ar draws y sefydliad.
Bydd hyn hefyd yn gyfle i werthuso a yw’r ymyraethau newydd wedi cynyddu
ymwybyddiaeth ymysg staff, ac i adnabod unrhyw fylchau pellach lle bydd angen
darparu cymorth neu arweiniad ychwanegol.

5. GWETHIO MEWN PARTNERIAETH

5.1.

5.2.

5.3.

Er bod y Panel Strategol Diogelu yn canolbwyntio ar gyfrifoldebau corfforaethol yn
ymwneud 3 materion diogelu o fewn Gwynedd, mae cyd-weithio hefyd yn digwydd ar lefel
rhanbarthol drwy’r Bwrdd Diogelu Gogledd Cymru ar gyfer Diogelu Plant ac Oedolion.
Mae’r rhain yn Fyrddau Statudol gydag aelodaeth draws-asiantaethol, sydd a
chyfrifoldebau penodol a chyfreithiol. Mae gwybodaeth bellach am waith y Byrddau i'w
weld yma - https://www.bwrdddiogelugogleddcymru.cymru/

Yn ystod y flwyddyn, cynhaliwyd adolygiad gan Lywodraeth Cymru i lywodraethiant a
threfniadau goruchwylio diogelu. Mae’r adolygiad cenedlaethol hwn yn canolbwyntio ar
ba mor addas yw’r strwythurau presennol, gan archwilio rolau’r Byrddau Diogelu
Rhanbarthol a’r Bwrdd Diogelu Annibynnol Cenedlaethol, sut mae’r cyrff hyn yn
cydweithio a rheoleiddwyr ac arolygiaethau, a pha welliannau sydd eu hangen i gryfhau
atebolrwydd a llywodraethiant. Disgwylir adroddiad terfynol yn ystod gwanwyn 2026.

Mae Partneriaeth Diogelwch Cymunedol Gwynedd a Moén hefyd wedi dangos bod
gweithio mewn partneriaeth ar draws ffiniau siroedd yn profi'n llwyddiant. Mae gan nifer

o sefydliadau ddyletswydd statudol i fod yn rhan o’r bartneriaeth, gan gynnwys yr

Awdurdodau Lleol, yr Heddlu, gwasanaethau Prawf, y gwasanaeth Tan ac Achub a'r Bwrdd

lechyd. Mae gwybodaeth am bob agwedd ar ddiogelwch cymunedol y mae’r Cyngor yn

ymwneud ag o ar ein gwefan.

6. YDYFODOL

6.1. O ran blaenoriaethau’r Panel ar gyfer y flwyddyn i ddod, bwriedir canolbwyntio ar y

blaenoriaethau a ganlyn:

©)

Gweithredu a monitro ymateb y Cyngor i argymhellion adroddiad Cyfiawnder Drwy
Ein Dewrder, gan sicrhau bod y gwelliannau angenrheidiol yn cael eu gwreiddio ar
draws y sefydliad.

Cryfhau ymwybyddiaeth, dealltwriaeth a diwylliant diogelu corfforaethol ar draws
pob gwasanaeth, gan gynnwys cynyddu cwblhau hyfforddiant a sicrhau bod staff yn
hyderus i weithredu ar bryderon.

Cyhoeddi fideo diogelu er mwyn ei gwneud yn hawdd a hygyrch i weithwyr maes
gwblhau’r hyfforddiant mandadol.

Cynyddu capasiti o fewn y gwasanaethau diogelu, yn enwedig mewn perthynas a
gwaith Rhan 5, diogelu oedolion a’r trefniadau DolLS.

Datblygu ymhellach y gwaith partneriaeth rhanbarthol a lleol gyda’r Heddlu,
ysgolion, y Bwrdd lechyd, Llywodraeth Cymru a phartneriaid eraill er mwyn ymateb
yn fwy effeithiol i risgiau diogelu cymhleth.

Parhau i gryfhau trefniadau Illywodraethiant, atebolrwydd a chraffu corfforaethol
ym maes diogelu, gan gynnwys rél y Panel Strategol Diogelu a’r Grwp Gweithredol
Diogelu.

Cynnal archwiliadau mewnol pellach i asesu effeithiolrwydd trefniadau newydd ac
i adnabod unrhyw fylchau pellach mewn ymwybyddiaeth, hyfforddiant neu
ymarfer.

